
प्रभु के ऊपर तेज लेश्या का शस्त्रप्रहार होना माने - ऐसे मत 

में रहनेवाला कोई जीव, सर्वज्ञ परमात्मा की सच्ची स्तुति नहीं 

कर सकता। अभी जिसे ऐसी बाह्य विभूति का भी विश्वास 

न हो, वह सर्वज्ञता और वीतरागतारूप अन्तरड़ वैभव को तो 

कैसे समझ पायेगा ? 

इस प्रकार, भगवान की आश्चर्यकारी स्तुतिरूप यह 

भक्तामर स्तोत्र, शुद्ध दिगम्बर जैन आम्नायवाले मानतुड्गस्वामी 

की ही रचना है... और इसमें अत्यन्त सुन्दरता देखकर समस्त 

जैनों ने इसे अपनाया है। 

तीर्थड्डर भगवान को पहले साधकदशा में राग से 
तीर्थड्डूरप्रकृति आदि उत्तम पुण्य बँधा, उस राग का उस समय 

भी उन्हें आदरभाव नहीं था और अब सर्वज्ञ होने के बाद उस 

पुण्य का फल पका, उसमें भी प्रभु को राग नहीं होता। जिसे 

राग का आदर होता है, उसे तो ऐसा उत्तम पुण्य बँधता ही 

नहीं। अन्तर के अनन्त चतुष्टयरूप चैतन्यवैभव के साथ-साथ 
TA भगवन्तों को बाहर में तीर्थद्भुरपद की विभूति होती है। 
यद्यपि अन्य सामान्य केवलज्ञानी भगवन्तों को अन्तर का 

चैतन्यवैभव तो तीर्थड्डर प्रभु के जैसा ही होता है, परन्तु बाहर 
का वैभव वैसा नहीं होता; फिर भी आकाशगमन, निराहारीपना 

आदि तो उनको भी होता ही है। 

आत्मशक्ति की महिमा कोई अलौकिक है, उसका पूर्ण 
विकास होते ही, उसके साथ का बाह्य वैभव भी आश्चर्यकारी 
होता है। ऐसा कोई महान आश्चर्य इस जगत्‌ में नहीं है कि

जो पूर्ण परमात्मपद को प्राप्त भगवन्तों के पास नहीं हो ! जगत्‌ 

में सब आश्चर्यों में से सबसे अधिक आश्चर्य, अर्थात्‌ अद्भुत 

से अद्भुत अथवा सभी आश्चर्यों से पार तो आत्मा का 

आनन्दस्वभाव और उसकी अनुभूति है; और हे देव |! वह स्वभाव 
आपने ही प्रगट करके हमें दिखाया है। अन्य किसी देव को 
ऐसा स्वभाव प्रगट नहीं हुआ, तो वे कैसे दिखा सकते हैं? 

ऐसे आश्चर्यकारी आपको पहचानकर, जो सम्यक्‌ स्तुति करता 

है, उसकी भव की बेड़ी टूट जाती है और वह आपके जैसा 

हो जाता है। eo 

  

  

सम्यक्त्व के सनन्‍्मुख जीव 
है भगवान | जिसे आप प्राप्त हुए हैं, जिसे आपके प्रति भक्ति 

है, आपके द्वारा प्रतिपादित आत्मा की बात को जो रुचिपूर्वक सुनता 
है; वह जीव सम्यक्त्व के सन्‍्मुख हुआ है, वह अल्पकाल में 

आत्मानुभव करेगा ही; अत: वह जीव भी कम बुद्धिवाला नहीं है। 
गृहीत मिथ्यादृष्टि की अपेक्षा तो वह जीव भी बहुत आगे है। भले 

ही वर्तमान में उसे आत्मानुभव नहीं है, तथापि वह अनुभव की 
तैयारीवाला है; अत: वह जीव भी बहुत उत्कृष्ट है। 

- विषापह्दार प्रवचन, पृष्ठ-97 

\ A    



  

         
अन्तर में भगवान wr oe 

भव कैसा ? हे ही कट | 

एच्योतनन्‍्मदा विल-विलोल-कपोल-मूल- 

मत्तभ्रमद्‌-भ्रमरनादविवृद्ध-कोपम्‌। 

ऐरावता - मिभमुद्धतमापतन्तं 

दृष्ट्वा भयं भवति नो भवदाश्रितानाम्‌॥ ३८ ॥ 

लोल कपोलों से झरती है, जहाँ निरन्तर मद की धार। 
होकर अति मदमत्त कि जिस पर, करते हैं भौरे गुड्जार॥ 
क्रोधासक्त हुआ यों हाथी, उद्धत ऐरावत सा काल। 

देख भक्त छुटकारा पाते, पाकर तब आश्रय तत्काल॥ ३८॥

काव्य - 38 पर प्रवचन 

प्रभो! आपका भक्त तो मोक्ष का साधक है, उसे संसार 

का भय कैसा? अहा! जिसके अन्तर में जिनदेव विराजते हैं, 
शुद्धात्मा विराजता है - ऐसे जिनभक्‍त को संसार में भिन्न 

-भिन्न भयों का अभाव होता है| उसमें पागल हाथी, क्रूर सिंह, 

दावानल, सूर्य, शत्रुसेना, युद्धभूमि, तूफानी समुद्र, जलोधर रोग 

या बेड़ी का बन्धन - इन सब भयों का अभाव बतानेवाले 

नौ श्लोक (38 से 46) कहते हैं; उनमें यह पहला श्लोक 

है; इस श्लोक का नाम है - '(गजभयभंजकस्तुति '। उसमें कहते 

है कि हे देव! ae am Sin at की गुज्जार से आकुल 
-व्याकुल ऐरावत जैसा बड़ा हाथी, पागल होकर क्रोधपूर्वक 
सूंढ ऊँची करके सामने दौड़ता आता हो तो भी आपका भक्त, 
भय पाकर अपने अन्तर में से आपको विस्मृत नहीं करता; इस 

प्रकार आपका आश्रय करनेवाले को पागल हाथी देखकर भी 

भय नहीं होता। 

अरे, आपका भक्त तो चैतन्यभावना द्वारा अन्दर के 

क्रोधभाव को जीत लेता है, वहाँ बाहर के हाथी का भय कैसा ? 

आत्मा की शान्ति में भय किसका ? 

अज्ञानी दुष्ट लोग कहते हैं कि 'हस्तिनां ताडयेदपि न 
गच्छेत्‌ जिनमन्दिरे', अर्थात्‌ हाथी मारने के लिए पीछे पड़ा 
हो तो भी जिनमन्दिर में नहीं जाना। (यह तो अज्ञानी की धर्मद्वेष 

की मिथ्याबात है) यहाँ तो कहते हैं कि तुझे हाथी के भय 
से बचना हो तो जिनेन्द्रदेव की शरण ले।

जिनदेव का भक्त, बाहर में पालग हाथी या क्रूर सिंह आदि 

उपसर्गों के बीच भी निर्भयरूप से हृदय में जिनभक्ति को नहीं 

भूलता। जिसका चित्त जिनगुणों में लगा हो, उसे बाहर का 

भय नहीं होता और जिनगुणों के चिन्तवन में विशुद्धपरिणाम 

होने से, उसे पूर्व के शुभकर्मों का रस बढ़ जाता है और 
अशुभकर्मों के रस की हानि हो जाती है; इसलिए उसके फल 

में कभी बाह्य उपसर्ग टल जाता है और देवादि उसका आदर 

करते हैं। (ब्रह्मचारी, सुदर्शन सेठ, यमपाल, चाण्डाल, सती 

सीता, सोमा, चन्दना, अज्जना, द्रौपदी आदि के जीवन में ऐसे 

प्रसड़ प्रसिद्ध हैं।) 

किसी के पुण्य का रस बढ़ने पर भी पूर्व का कोई उदय 
बाकी रह गया हो तो, मुनि जैसों को भी सिंह आदि खा जाते 

हैं अथवा अग्नि में जला देते हैं - ऐसे प्रसड़ भी बनते हैं। 
(पारश्वनाथ के पूर्व भव तथा पाण्डव मुनिराज आदि के जीवन 
में ऐसे प्रसड़ बने हैं ) परन्तु ऐसे प्रसड़ में वे धर्मी जीव, भगवान 

जिनेश्वर के गुणचिन्तवन को या उनके वीतरागमार्ग को नहीं 

छोड़ते हैं, उसमें दृढ़ रहकर आराधना करते हैं; इसलिए उन्हें 
भी वे उपद्रव, धर्मसाधना में विघ्न नहीं कर सकते, वे निर्भयरूप 

से धर्म को साधते हैं। इस प्रकार पुण्य-पाप के विचित्र खेल के 

बीच धर्मी जीव, जिनमार्ग को, अर्थात्‌ ज्ञानचेतना को कभी नहीं 
छोड़ते; वे अपनी धर्मसाधना में निश्चल रहते हैं । उदयभावरूपी 

पागल हाथी को ज्ञानचेतना द्वारा वशीभूत कर लेते हैं। 

भगवान पार्श्वनाथ का जीव पूर्वभव में हाथी था, एक बार 

वह पागल होकर तूफान / उपद्रव कर रहा था परन्तु मुनिराज 

को देखते ही शान्त हो गया और सम्यग्दर्शन प्राप्त किया। 

रामचन्द्रजी के समय में त्रिलोकमण्डन हाथी पागल होकर दौड़ने 

लगा, परन्तु जब भरत ने शान्तदृष्टि से उसके सन्मुख देखा 

तो पूर्व भव के जातिस्मरणपूर्वक एकदम शान्त होकर खड़ा हो 

गया। वैशाली का हाथी पागल होकर दौड़ा, वहाँ महावीरकुमार 

उसके सन्मुख जाकर निर्भयरूप से खड़े रहे और उस पर 

शान्तदृष्टि करते ही वह एकदम शान्त हो गया। - ये सब 
महात्मा उस समय कोई भक्‍्तामर का यह श्लोक नहीं बोल 

रहे थे, परन्तु उनके अन्तरजड्ञ में जिनगुणचिन्तनरूप शान्त 

जिनभक्त वर्तती थी, वहाँ सहज योग से ऐसा प्रसड़ बन गया। 

अन्तर में आराधना होती है तो बाहर में ऐसे प्रसड़ किसी 
-किसी को बनते हैं, किसी को नहीं भी बनते, परन्तु धर्मी 

को अन्तर में ऐसा भय नहीं होता कि यह सिंह या हाथी मेरे 

सम्यक्त्वादि धर्म का नाश करेगा। वह शरीर को खा जाएगा 

या कुचल डालेगा तो भी मेरी धर्मसाधना नहीं छूटेगी, मेरे अन्तर 

में से जिनभक्ति नहीं छूटेगी; इस प्रकार जिनभक्ति 

“गजभयभज्जक ' है। 

प्रश्न - बहुत से मुनियों को घानी में पेल दिया गया तो 

क्या उनके अन्तर में जिनभक्ति नहीं थी ? 

उत्तर - थी, परन्तु किसी अशुभकर्म के उदय से ऐसा 
हुआ; फिर भी उस समय परमार्थ जिनभक्ति से चैतन्य के 

चिन्तवन में चित्त को जोड़कर, घानी के मध्य भी केवलज्ञान

प्राप्त किया और तुरन्त उपसर्ग भी शान्त हो गया। बहुत से 

मुनियों में ऐसी शक्ति होती है कि वे विकल्पमात्र से उपसर्ग 
दूर कर सकते हैं। संगमदेव के उपसर्ग को एक सड्डूल्पमात्र 
से दूर करने को सामर्थ्य प्रभु पार्श्व मुनि में थी परन्तु उन्होंने 

बाह्य सल्लूल्प में नहीं रुककर, अन्दर चैतन्य के चिन्तवन में 

ही चित्त को एकाग्र करके केवलज्ञान प्राप्त किया। वहाँ उपसर्ग 

भी स्वत: शान्त हो गया। विकल्प करके उपसर्ग को दूर करने 

की अपेक्षा निर्विकल्प होकर उपसर्ग को शान्त किया, वह उत्तम 

है; इसलिए कहा है कि -- 

उदय कर्मों के विविध-विध सूत्र में जिनवर कहे। 
किन्तु वे मेरे नहीं मैं एक ज्ञायकभाव हूँ॥* 

(- समयसार, गाथा-198 )» 

-- इस प्रकार कर्मों से भिन्न ज्ञायकस्वभाव को भावना 
ही धर्मी का मुख्य कार्य है और वही सच्ची जिनभक्ति है। 
यह अन्दर आत्मा के आनन्द के वेदनसहित की भक्ति है। 
आत्मस्वभाव का आश्रय करके ऐसी भक्ति, अर्थात्‌ आत्मसाधना 
में मस्त जीवों को मदमस्त हाथी का भय भी नहीं होता। 

हाथी कैसा ? मदमस्त; कामवासना से जिसके कुम्भस्थल 

में से मद झरता है, भँवरे की गुँजार से परेशान होकर जो क्रोधित 
हुआ है, जो ऐरावत के समान बड़ा है और निरंकुशरूप से दाँतों 
को भीचता हुआ सूँड ऊँची करके सामने दौड़ता आता है - 

  

  

  

* गुरु कहान को यह गाथा बहुत प्रिय थी, जीवन के अन्तिम दिवसों में भी उनके 
समक्ष ब्र. हरिभाई यह गाथा बोले थे और गुरुदेव ने प्रमोद व्यक्त किया था।7

ऐसे हाथी को देखकर भी, हे जिनेश ! आपके चरणों का आश्रय 

करनेवाले को कोई भय नहीं होता तथा अन्तर में अशुभकर्मरूपी 
बड़ा हाथी उदय में आबे और प्रतिकूलता के ढेर हों तो भी 

निज चैतन्यस्वरूप की शरण लेकर, उसका आश्रय करनेवाला 

धर्मात्मा, उन कर्मों में नहीं फँसता। 

हे देव! स्वभाव का शरण लेनेवाला आपका भक्त, कर्मों 

से डर जाता है या मार्ग से डिग जाता है - ऐसा नहीं होता, 

वह तो मार्ग से अच्यूत रहकर कर्मों की निर्जरा कर देता है। 
उसे कैसी प्रतिकूलता ? प्रतिकूल संयोग, उसकी आराधना को 
दबा नहीं सकते हैं। 

इस प्रकार समकिती जीव, नि:शड्डू और निर्भय होते हैं। 

बाहर में कदाचित्‌ हाथी से डरकर भागते हों तो भी अन्तर में 

आत्मा के स्वरूप के सम्बन्ध में वे निर्भय हैं, उन्हें स्वरूप 

के नाश की शड्ढा नहीं होती। वज्रपात हो और सम्पूर्ण जगत्‌ 
में खलबली हो जाए तो भी धर्मी जीव अपने स्वभाव से च्युत 

नहीं होता और जिनमार्ग की शरण नहीं छोड़ता; इसलिए शास्त्र 

में कहा है कि जिसके अन्तर में दृढ़ जिनभक्ति है, उसे संसार 

का भय नहीं है। 

इस प्रकार भक्तामर-स्तोत्र में 'गजभयभज्जक ' नाम का 

38 वाँ श्लोक कहा, अब 'सिंहभयभज्जक' नाम का 39 वाँ 

श्लोक कहेंगे | ee 

    

  

 



  

    
  So — = = 

3, भगवान का भक्त निर्भय होकर 
मोक्षपुरी में जाता है।       

          
  

भिन्‍ने भकुम्भगलदुज्वलशोणिताक्त, 
मुक्ताफलप्रकर भूषित- भूमिभाग: । 

बद्धक्रम: क्रमगतं हरिणाधिपो5पि, 

नाक्रामति क्रमयुगाचलसंश्रितं ते॥ ३९॥ 

क्षत-विक्षत कर दिये गजों के, जिसने उन्‍नत गण्डस्थल। 

कान्तिमान्‌ गज-मुक्ताओं से, पाट दिया हो अवनी-तल॥ 

जिन भक्तों को तेरे चरणों, के गिरी की हो उन्‍नत ओट। 

ऐसा सिंह छलांगे भरकर, क्‍या उस पर कर सकता चोट ?॥ ३९॥

काव्य - 39 पर प्रवचन 

हे देव! जिसका चित्त आपके “क्रमयुग', अर्थात्‌ 

चरणकमल में अचलरूप से आश्रित हैं, उसे सिंह का भय 

नहीं है । सिंह भी उस पर आक्रमण नहीं करता। सिंह भी कैसा ? 

जिसने पज्जे के प्रहार से विशाल हाथी के कुम्भस्थल को चीर 

डाला है और उस हाथी के कुम्भस्थल में से बहते हुए रक्त 
से रज्जित, सफेद गजमोती-मुक्ताफल से पृथ्वी का भाग चमक 

रहा है। भद्र जाति के उत्तम हाथी के मस्तक में मोती पकता 

है, उसे गजमोती कहते हैं, सभी हाथियों के मस्तक में ऐसे 

गजमोती नहीं होते। ऐसे बलवान हाथी के मस्तक को पज्जे 

के प्रहार से जिसने चीर दिया है - ऐसा fee ‘agen’, 
अर्थात्‌ छलाड़ मारता हुआ आता हो और आपका भक्त 

“क्रमगतम्‌', अर्थात्‌ उसके पञ्जे के बीच में आ पड़ा हो, तो 

भी 'क्रमयुग ', अर्थात्‌ आपके चरण कमल का अचल आश्रय 

करनेवाले भक्त पर सिंह आक्रमण नहीं करता। अहो जिनदेव ! 

आपके समीप तो सिंह जैसे क्रूर जीव भी शान्त हो जाते हैं। 

देखो, महावीर भगवान का जीव, जब पूर्व के दसवें भव 

में सिंह था, तब दो मुनिराज उसे सम्बोधित करने आकाश से 

उतरे, वह सिंह तो उन मुनिवरों की वीतरागी शान्ति देखकर 

चकित हो गया; मुनिराजों को सिंह का भय नहीं लगा, अपितु 

वह सिंह, मुनिराजों को देखकर शान्त हो गया और आत्मज्ञान 

प्राप्त किया।

थी और मुनिसुव्रतस्वामी की भक्ति करती थीं, तब गुफा के 

द्वार पर एक क्रूर सिंह आकर गर्जना करने लगा, उससे भयभीत 

अज्जना जिनस्मरण करने लगी, तभी वहाँ एक देव ने अष्टापद 

(आठ पैरवाला) का रूप धारण करके सिंह को भगा दिया 

और अज्जना की रक्षा की। पुण्ययोग से धर्मात्माओं को ऐसा 

योग बन जाता है। 

“कई बार मुनि को सिंह-बाघ खा जाते हैं न! पार्श्वनाथ 

के जीव को पूर्व में आनन्दराजा के भव में सिंह खा गया था, 

सुकौशल मुनिराज को बाधिन (जो उनकी जन्म देनेवाली माता 

थी, वही बाधित होकर) ' खा गयी - ऐसे भी प्रसदड्ग बनते 

हैं न! 

-- इसका स्पष्टीकरण पहले कहा जा चुका है कि यदि 
उस प्रकार का अशुभकर्म का उदय शेष हो तो वैसा yas 

बन जाता है परन्तु ऐसे प्रसड़ में भी जिसके अन्तर में जिनभक्ति 

है, उसे कोई भय नहीं है; मृत्यु आवे तो भी वह धर्म की आराधना 
नहीं छोड़ता है। सिंह आकर भी क्या करेगा? क्‍या वह मेरे 

सम्यक्त्वादि धर्म को खा जाएगा ? कभी नहीं; - इस प्रकार 

भी धर्मी जीव, नि:शड्भू और निर्भय रहते हैं। 

सिंह पीछे दौड़ा आ रहा हो तो धर्मी जीव भागता भी है, 
इस जाति का नोकषायरूप भय होता है, परन्तु वह जिनमार्ग 

में निःशद्डू है; उस समय भी उनको निजधर्म के नाश का 
भय या मिथ्यात्वरूप भय नहीं होता। सिंह के पैर के बीच 
पड़ा हो तो भी धर्मात्मा, नि:शड्ढ है कि सिंह मेरे धर्म पर आक्रमण

नहीं कर सकता। देखो! इस जिनभकत की अन्तरज्गभदशा ! 

जिनभकत को बाहर में क्रूर सिंह और अन्दर में अशुभकर्मों 
के उदयरूप सिंह के उपसर्ग, विशुद्धपरिणाम द्वारा दूर हो जाते 

हैं। कदाचित्‌ ऐसे उपसर्ग आये तो उन उपसर्गों के बीच भी 
साधक जीव की शूरवीरता ऐसी जागृत होती है कि उपसर्ग 

से डरकर वह आराधना को नहीं छोड़ता। कभी ऐसी स्तुति 

के श्लोक भी अशुभकर्म का उदय पलटने में निमित्त बन जाते 
हैं; इसलिए पूर्व श्लोक का नाम 'गजभयभडज्जक-स्तुति' था 

और इस श्लोक का नाम 'सिंहभयभज्जक-स्तुति' है। 

प्रभो! सिंह के दोनों पैरों के बीच खड़े हों, तब भी हमारे 

हृदय में आप विराजमान हो, हमारे अन्तर में आप उपस्थित 

हो; फिर आपके समीप हमें सिंह का भय कैसा ? जहाँ परमात्मा 
विराजमान हों, वहाँ समवसरण में सिंह आदि भी शान्त 

-अहिंसक बन जाते हैं और खरगोश भी उनसे नहीं डरते हैं। 

तब जहाँ हमारे जैसे धर्मात्मा के हृदय में आप विराज रहे हो, 

वहाँ हमें सिंह आदि का भय कैसा ? हमें तो कर्म के उदयरूप 

सिंह का या प्रतिकूलता का भी डर नहीं है, क्योंकि उनसे भिन्न 

ज्ञायक-चिदानन्दतत्त्व की अनुभूति और भावना निरन्तर वर्तती 

है। हमने सर्वज्ञ की शरण ली है। 

सर्वज्ञदेव के सम्यकृश्रद्धा-ज्ञानरूप दोनों चरणों की जिसने 
शरण ली है - ऐसे हम, कदाचित्‌ सिंह के पज्जे के बीच 
में हों तो भी धर्म से विचलित नहीं होते हैं, भयभीत होकर 

धर्म को छोड़ते नहीं हैं। अपयश आये, दरिद्रता आये, रोग आये, 

कोई बेड़ी से बाँधकर जेल (कारागार) में डाल दे, तो भी हे 

नाथ! आपका भक्त, कर्मरूपी सिंह के toa में सकपकाता 

नहीं है, निर्भयरूप से वह मोक्ष के मार्ग पर चलता रहता है। 

अनन्त वीर्यशक्तिवाले आत्मा की शरण ली तो वहाँ अब 
भय किसका ? चैतन्य के साधक धर्मात्मा को पूर्व का अशुभकर्म 
हो, वह छूट जाता है और नया पुण्य बँधता है तथा कदाचित्‌ 
कोई अशुभकर्म रह जाए और प्रतिकूलता आ जाए तो उसे विशेष 
पुरुषार्थ जागृत हो जाता है; उदय के पज्जे में उसकी चेतना 

नहीं फँसती। उसे पुण्य और पुरुषार्थ का सुमेल होता है। 

अहा प्रभो | जिसका चित्त आपके ध्यान में लगा है, उसे 

बाहर में सिंह आकर खाता हो तो भी क्‍या? आपके गुण में 

जिनका चित्त लगा है, उसे सिंह का डर नहीं है। अरे सिर, 

सिंह के मुख में हो और अन्दर आत्मा में केवलज्ञान की तैयारी 
चलती होती है - उसने अन्तर में परमार्थ भगवान की, अर्थात्‌ 

आत्मस्वभाव की शरण ली है। कर्म का उदयरूप सिंह छलाड़ 

मारकर हमें दबा देगा या हमारे चेतनशरीर को, अर्थात्‌ धर्म को 

खा जाएगा - ऐसा भय धर्मी को नहीं होता; उसने तो अन्दर 

में परमात्मस्वभाव का शरण लिया है। बाहर में कोई देव, सिंह 

का रूप धारण करके कहे कि तू जिनधर्म को छोड़ दे, नहीं 
तो तुझे खा जाऊँगा - तो वहाँ भी धर्मात्मा, सिंह का भय प्राप्त 

करके जिनेन्द्र भगवान की शरण नहीं छोड़ता। 

हे देव! हमने आपके चरणों और आपके वबीतराग मार्ग 

का आश्रय लिया है, वहाँ सिंह-बाघ हमारा अब क्या करेगा ? 

वह तो पशु है और आप तो परमात्मा हो। आपकी शरण लेनेवाले 

को ये बिचारे तिर्य्च क्या करेंगे ? ज्ञायकस्वरूप की गुफा में 

कर्मरूपी सिंह का प्रवेश नहीं है। जिसने ज्ञायकस्वरूप का 

आश्रय लिया, अर्थात्‌ शुद्धोपयोग द्वारा उसमें प्रवेश किया, उस 

पर कर्मरूपी सिंह आक्रमण नहीं कर सकता। अन्तर में आत्मा 

की ऐसी निर्भवदशा खिल गयी, उसकी मुख्यता है और जहाँ 
स्वसन्मुख ऐसी निर्भयदशा हुई, वहाँ बाहर के संयोग से भी 

निर्भय हो गया। अब, कोई संयोग आकर मेरे धर्म को दबा 

देगा - ऐसा भय उस धर्मी को नहीं रहा। 

जहाँ चैतन्यस्वभाव का आश्रय किया, वहाँ कर्मरूपी सिंह 

के पैर बँध गये, अब चैतन्य की चेतना के सामने उदय का 

जोर नहीं चलता । हम अपने स्वभाव में जाते हैं, वहाँ Hater 

खिरकर अकर्मरूप हो जाता है| इस प्रकार धर्मी जीव, निर्भयरूप 

से जिनभक्ति करते-करते मोक्षपुरी चला जाता है। 

यहाँ कहा है कि हे भगवान आदिनाथ! आपके जैसे 
सर्वज्ञस्भभाव की प्रतीति करके, उसका सम्यक्‌ आश्रय 
करनेवाले जीव को मोक्षमार्ग साधने में सिंह के पैर के बीच भी 

भय नहीं होता; सिंह उस पर आक्रमण नहीं करता और कदाचित्‌ 

आक्रमण करे तो भी निर्भयरूप से वह मोक्षमार्ग को साधता है। 

जहाँ आपका आश्रय है, वहाँ साधना में कोई विघ्न नहीं है। 
आपके मार्ग का, आपके क्रमयुग का आश्रय लेकर, हम आनन्द 

से मोक्ष को साध रहे हैं, मोक्षपुरी की ओर आ रहे हैं। ७० 

/ भक्‍तामर स्तोत्र के इस 39 वें लोक में “बद्धक्रम, 

क्रमगतं और क्रमयुग ' - ऐसे तीन शब्द हैं, उस ओर लक्ष्य 
खींचकर पृज्य गुरुदेव श्री कानजीस्वामी ने कहा था कि देखो, 
प्रत्येक द्रव्य की पर्याय का उत्पाद-व्यय 'क्रमबद्ध ' होता है 

- यह सिद्धान्त है। विश्व के समस्त पदार्थों में क्रमबद्ध 
-नियमित परिणयन और भगवान सर्वज्ञदेव को समस्त द्रव्य 

-गुण-फर्यायों का ज्ञान; इस प्रकार सर्वज्ञ के ज्ञानस्वभाव और 

ज्ञेगों के परिणपनस्वभाव की सन्धि है, उसमें आये-पीछे नहीं 

होता; अर्थात्‌, सर्वज्ञ जाने कुछ और पदार्थ में परिणमन हो दूसरा 
कुछ - ऐसा नहीं होता। ऐसे ज्ञानस्वभाव का निर्णय करनेवाले 

जीव को अपने में शुद्ध ज्ञानरूप मोक्षमार्ग का क्रम प्रारम्भ हो 

जाता हैं । 

यह न्याय गुरुदेवश्नी को अत्यन्त प्रिय था और उसका 
ज्ञानस्वभाव की सन्मुखताप्रेरक अतिसुन्दर, गम्भीर और स्पष्ट 

विवेचन गुरुदेवश्नी ने 13 प्रवचनों में किया है। वे प्रवचन 

'ज्ञानस्वभाव और ज़ेयस्वभाव ' नाम की पुस्तक में प्रकाशित 

हुए हैं / जिसका संकलन ब्रह्मचारी हरिथाई ने किया है । गुजराती 
आत्मधर्म वर्ष 12, अद्भ-133-34 में भी वे प्रकाशित हुए हैं। 
आत्मा के ज्ञानस्वभाव के निर्णय में अथवा सर्वज्ञ की श्रद्धा 

में, अन्त्मुखी मोक्षमार्ग का कितना जोर आता है - यह बात 

बहुत अलौकिक शैली से गुरुदेवश्ली ने समझायी है । साधर्माजनों 
से इस ग्रन्थ का स्वलक्ष्यपूर्वकत अध्ययन करने का विनम्र 

अनुरोध FI]



  

  

  

    
कल्पान्तकालपवनोद्धतवह्लिकल्पं, 

दावानलं वलितमुज्ज्वलमुत्स्फुलिड्रम्‌। 

विश्व॑ जिघत्सुमिव सम्मुखमापतत्तं, 

त्वन्नामकीर्तनजलं शमयत्यशेषम्‌॥ ४०॥ 

प्रलयकाल की पवन उठाकर, जिसे बढ़ा देती सब ओर। 

फिकें फुलिंगे ऊपर तिरछे अंगारों का भी होवे जोर॥ 

भुवनत्रय को निगला चाहे, आती हुई अग्नि भभकार। 

प्रभु के नाम-मन्त्र जल से वह, बुझ जाती है उस ही बार॥ ४०॥

काव्य - 40 पर प्रवचन 

Sa WRT स्तोत्र में '(भयनिवारक' 9 श्लोक (38 से 

46) हैं; उनमें 'गजभयभज्जक ' और 'सिंहभयभज्जक ' के बाद 

यह 'अग्निभयभज्जक' नाम का तीसरा श्लोक है। हे देव! 

आपका मार्ग तो 'भव-भवभज्जक' है, उसमें दूसरे भय की 
तो बात क्‍या बात! 

आज से लगभग 18550 वर्ष के बाद इस भरतक्षेत्र में 

कल्पान्तकाल आयेगा, तब पञज्चम काल के अन्त में ऐसी 

भयंकर पवन चलेगी कि वृक्ष-मकान-पर्वत आदि सब उड़ 

जाएँगे, प्रलय हो जाएगी। ऐसे प्रलयकाल की प्रचण्ड वायु से 

महा अग्नि लगी हो, उस धधकती अग्नि की चिंगारी चारों 

ओर उड़ती हो, मानों कि विश्व को जला देगी - ऐसी आग 

का भभकता दावानल सामने आता होने पर भी, हे जिनदेव! 

आपके नामकीर्तनरूपी जल द्वारा वह एकदम शान्त हो जाता 

है; इस कारण जिसके अन्तर में आप विराजते हो, उसे अग्नि 

का भी भय नहीं है। जो जीव अन्तर में आपका ध्यान करता 

है, उसके अन्तर में संसार का दावानल प्रवेश नहीं कर सकता, 

शान्तरस के सिज्चन से घोर भवाग्नि भी शान्त हो जाती है। 

देखो तो सही, जिनगुणों की महिमा ! यहाँ बाहर के संयोग 

की प्रधानता नहीं है, भक्त के अन्तर में वीतरागता का रस पकता 

है, उसका महत्त्व है । जहाँ वीतरागता है, वहाँ भय कैसा ? जहाँ 

राग-द्वेष-कषाय है, वहीं भय है और वैराग्य तो अभय है। यह तो 

जिनभकक्‍्त के बहाने भक्त के अन्तर में वीतरागता का घोलन है ।

यहाँ कहते हैं कि हे देव! आपका नाम लेते ही अग्नि 
का उपद्रव शान्त हो जाता है; आत्मा, कषाय से छूट जाता है। 

अयोध्या के लोगों ने जैसे-तैसे बोलकर, जब किसी पापकर्म 

के उदय से सीताजी का अपवाद किया और श्रीराम ने उन्हें 

वन में भेज दिया और फिर अन्तत: उनका लोकोपवाद दूर 

करने तथा शील की प्रसिद्धि करने के लिए अग्निपरीक्षा रची; 

उसके लिए धधकती अग्नि का बड़ा कुण्ड तैयार किया और 

सीताजी उसमें कूदने के लिए तैयार हुई... तब पज्च परमेष्ठी 
भगवन्तों का स्मरण करके वे कहते हैं कि 'मेरे हृदय में पञ्च 

परमेष्ठी विराजमान हैं; यदि मैंने अपने स्वामी (श्रीरामचन्द्र) 

के अतिरिक्त, दूसरे किसी पर पुरुष की स्वप्न में भी इच्छा 

की हो तो हे अग्नि! तू मुझे जलाकर भस्म कर देना और यदि 

मैंने दूसरे की इच्छा न की हो, अखण्ड शीलब्रत का पालन 
किया हो तो तू शान्त हो जाना.... मुझे स्पर्श मत करना।' - 
ऐसा कहकर सीताजी जहाँ अग्नि कुण्ड में प्रवेश करती हैं तो 
उनके पुण्योदय से एक देव के द्वारा वह अग्नि शान्त हो जाती 

है और सीताजी की शील की महिमा जगत्‌प्रसिद्ध होती है; 

पाप का उदय टलकर शुभ का उदय हो जाता है। 

किसी को प्रश्न होता है कि अयोध्या में सीताजी की अग्नि 
तो शान्त हो गयी और शत्रुब्जय पर्वत पर पाण्डव मुनियों की 

अग्नि wet ei नहीं हुई ? वे तो अग्नि में जल गये। 

उसका समाधान - सीताजी ने तो “यदि शील हो तो 

अग्नि शान्त हो जाओ” - ऐसा कहकर पुण्य की उदीरणा की 

थी, इस कारण अग्नि शान्त हो गयी; जबकि पाण्डवों ने ऐसी 

उदीरणा नहीं की थी, विकल्प नहीं किया था; अपितु 

निर्विकल्परूप से वीतरागी शुक्लध्यान में एकाग्र होकर, शान्तरस 

से कर्मों को क्षय करके केवलज्ञान प्राप्त किया और मुक्त हुए; 
इसलिए उनको तो समस्त संसार-अग्नि शान्त हो गयी; उन्हें 

अग्नि का भय नहीं था। वे पाण्डव अग्नि में नहीं जले, शरीर 

जला परन्तु वे तो चैतन्य के हिमालय में प्रवेश करके शन्ति 

में स्थिर हो गये। अन्तर की चैतन्यगुफा में तो कषाय-अग्नि 

का या बाहर की अग्नि का सम्बन्ध ही कहाँ है ? शरीर जला 

परन्तु चेतना नहीं जली; अग्नि ने देह को जलाया परन्तु वह 

उन्हें केवलज्ञान साधने में या मोक्ष प्राप्त करने में बाधक नहीं 

हो सकी; इसलिए उनको अग्नि का भय नहीं है। 

है जिनदेव! आपके भक्त चाहे जैसी अग्नि से भी, भय 
पाकर मोक्ष की साधना को छोड़ते नहीं है, वे तो अग्नि के 

बीच भी निर्भयपने मोक्ष को साधते हैं। हे देव! जिस प्रकार 

शीलधर्म के प्रताप से और आपके नामकीर्तन से सीताजी को 

अग्नि जला नहीं सकी, शान्त हो गयी; इसी प्रकार आपके धर्म 

की आराधना करनेवाले जीव को अग्नि नहीं जला सकती, 

अन्तर में और बाहर में भी अग्नि शान्त हो जाती है। अरूपी, 

अस्पर्शी आत्मा में अग्नि का स्पर्श कैसा ? 

  

धर्मात्मा, जहाँ स्वभाव के शान्तरस की गुफा में प्रवेश कर 
गया, वहाँ अब कषाय-अग्नि का या बाहर की अग्नि का 

सम्बन्ध कैसा ? 'राग आग दहै सदा, तातें समामृत सेईये '

अर्थात्‌ राग, वह आग है जो जीव को जलाती है; उससे बचने 

का एक ही उपाय है कि चैतन्य में प्रवेश करके शान्तभावरूप 

अमृत का सेवन करना। स्वानुभव के शान्तरस की धारा से 
राग बुझ जाता है। कषाय-अग्नि समस्त संसारी जीवों को 

जलाती है परन्तु वह जिनमार्ग के उपासक धर्मात्मा की 

ज्ञानचेतना को जला नहीं सकती; वह ज्ञानचेतना तो अन्तर के 

शान्तरस में मग्न है। 

देखो तो सही! द्वारिका जैसी सुन्दर नगरी; इन्द्र की आज्ञा 
से कुबेर ने जिसकी रचना की, नेमिनाथ जहाँ अवतरित हुए 

और श्रीकृष्ण ने जहाँ राज्य किया; वह द्वारिका नगरी जब सुलगी, 

तब देव भी बचाने नहीं आये। छ: महीने तक धू-धू करके 
जली, उसमें सभी नगरवासी और पशु-पक्षी भस्मीभूत हो 

गये, तथापि ऐसी अग्नि के बीच भी, जिसके अन्तर में 

जिनदेव विराजते हैं और जो जिनधर्म के आराधक हैं, उन्हें भय 
नहीं होता। 

जहाँ जिनधर्म को आराधना से भव की अग्नि भी शान्त 

हो जाती है, वहाँ बाहर की अग्नि की क्‍या बात! इसलिए हे 

जीव! तू सर्व प्रकार का भय छोड़कर जिनधर्म की आराधना 
कर... जिनगुणकीर्तनरूप भक्त में तत्पर हो! तेरे चैतन्यतत्त्व 
में आनन्द का शीतल कुण्ड है, उसमें प्रवेश करते ही कषायों 
का आताप शानन्‍्त हो जाएगा; बाहर में अग्नि के गोले बरसते 

हों तो भी तुझे भय नहीं होगा। 

सर्वज्ञ-वीतरागता का कीर्तन करके, चैतन्य की शान्ति का 

वेदन किया, वहाँ कषाय शान्त हो गयी, फिर बाहर का भय 

भी नहीं रहता; उसका चित्त शीतल-शान्त हो जाता है। 

भेद्विज्ञान जग्यो जिनके घट, 

शीतल चित्त भयो जिम चन्दन। 

कैलि करे fram में; 

जगमाँहि जिनेश्वर के लघुनन्दन॥ 

जिसने भेदज्ञान करके शान्त आत्मा का शरण लिया, उसका 

चित्त शान्त हो गया, वह जिनेश्वर का नन्दन हुआ, सर्वज्ञ का 

पुत्र हुआ और आनन्द करता-करता शिवपुर के मार्ग में 
गमनशील होता है। भगवान के ऐसे भक्त को अग्नि आदि 

का भय नहीं होता। ee 

  

  

4 ५ 

त्रिकाली द्रव्य की दास 

जैसे भगवान किसी को वन्दन नहीं करते; वैसे ही निर्मल 

आत्मस्वभाव भी किसी को वन्दन या किसी का आदर नहीं 

करता। निर्मल पर्याय तो स्वभाव का वन्दन या आदर करती 

है, किन्तु निर्मल द्रव्यस्वभाव किसी को वन्दन नहीं करता। 
वह तो दृष्टि का विषय परिपूर्ण तत्त्व है, वह किसी को 
नमस्कार नहीं करता, किसी का सत्कार नहीं करता। 

जो सम्यग्दर्शन-ज्ञान-चारित्र की निर्मल पर्यायें प्रगट होती 

हैं, वे त्रिकाली द्रव्य की दास हैं; परन्तु त्रिकाली द्रव्य किसी का 
दास नहीं है। 

= विषापहार प्रवचन, पृष्ठ-116 

ऐप रा    



  

  

  

    
    

हट जिसके अन्तर में जिनराज 
(८ 4: विराजते हैं, उसे सर्प का 

| | कै, LY भय नहीं है। 

    
    

        

  

रक्तेक्षणं समदकोकिलकण्ठनीलं, 

क्रोधोद्धतं फणिनमुत्फणमापतन्तम्‌ । 

आक्रामति क्रमयुगेण निरस्तशड्भ - 

स्त्वन्नामनागदमनी हृदि यस्य पुंस:॥ ४१॥ 

Hs कोकिला सा अतिकाला, क्रोधित हो फण किया विशाल। 

लाल-लाल लोचन करके यदि, झपटे नाग महाविकराल॥ 

नाम-रूप तव अहि दमनी का, लिया जिन्होंने ही आश्रय। 

पग रखकर निशद्भु नाग पर, गमन करें वे नर निर्भय॥ ४१॥

काव्य - 41 पर प्रवचन 

विभिन्न भयों का निवारण करनेवाले नौ श्लोकों में इस चौथे 

एलोक का “सर्पविषनिवारक स्तुति' है। 

कैसा सर्प ?.... जिसकी आँखे क्रोध से लाल हो गयी है, 

जो कोयल के कण्ठ जैसा काला है, जो अतिशय क्रोध से 

THU उछालता सामने आता है - ऐसा भयंकर फणधारी सर्प; 

उसे भी हे जिनेन्द्र! वह पुरुष नि:शड्डपने दोनों पैर से लाँच 
जाता है, जिसके अन्तर में आपके मड्ल नामरूपी “नागदमनी ' 

(नाग का जहर उतारने वाला मन्त्र अथवा गरुड़मणि) विद्यमान 

है। उसे सर्व का भय नहीं होता। 

अहो, जिसके हृदय में सर्वज्ञ बैठे हो, जिसके पास सर्वज्ञ 

की श्रद्धारूप चैतन्यमणि है, उसे अब मिथ्यात्वरूपी सर्प का 

जहर कैसा ? देखो न, छोटे-से महावीर प्रभु ने शान्तभाव से 

नाग को वश में किया; उसी प्रकार val, da a 

अनुभवरूप मन्त्र से मिथ्यात्वरूपी जहर को दूर करता है। सर्प 
का जहर तो एक बार मारता है, जबकि मिथ्यात्व का जहर 

तो संसार में अनन्त बार मारता है। उस मिथ्यात्व जहर को 

जिसने जिनशासन की उपासना से दूर किया, उसे अब बाहर 
में सर्प के विष का भय कैसा ? 

इस भक्तामर स्तोत्र के उपरान्त “विष-अपहार' नाम से 

प्रसिद्ध एक स्तोत्र (ऋषभदेव भगवान की स्तुति) है, वह 

महाकवि धनञ्जय की रचना है। वे जिनभकक्‍त थे। एक बार 

वे जिनमन्दिर में एकाग्रतापूर्वक पूजन तथा जिनगुणों का चिन्तन 

कर रहे थे - इतने में घर पर उनके पुत्र को सर्प ने डस लिया। 

उस पुत्र की माता ने उन्हें घर बुलाने के लिए आदमी भेजा 

परन्तु भक्ति कार्य अधूरा रखकर वे घर नहीं गये | इससे क्रोधित 

होकर / चिढ़कर विष से अचेत हुए पुत्र को लेकर उसकी 

माँ उनके पास मन्दिर में रख गयी और कहा कि लो, यह तुम्हारा 

पुत्र! भगवान के बड़े भक्त हो तो बचाओं अपने पुत्र को! 

कवि धनज्जय, जिनभक्ति पर कटाक्ष समझ गये। पूजा 

-चिन्तन आदि कार्य पूर्ण होते ही उन्होंने 'स्वात्मस्थित: 
सर्वगत: समस्त...' इस पद से प्रारम्भ करके 40 श्लोकों द्वारा 
जिनभक्ति की (विषापहार-स्तोत्र की) अद्भुत भावभीनी रचना 

की और यह स्तुति बोलते ही सबके आश्चर्य के बीच अचेत 
पुत्र का जहर उतर गया और मानो वह निद्रा से जागृत हुआ 

है, वैसे चलकर घर पहुँचा। 

जिनभक्त के प्रताप से शुभकर्म की उदीरणा होते ही कई 

बार ऐसे आश्चर्यकारी Tay बन जाते हैं, परन्तु वहाँ धर्मात्मा 
का आशय तो वीतरागता का गुणगान और वीतरागता की भावना 

का ही होता है, उसे लौकिक फल की आशा नहीं होती। जिसे 

मात्र लौकिक फल की आशा होती है, उसे बाहर में जब ऐसे 

Was नहीं बनते, तब धर्म की श्रद्धा स्थिर रखना कठिन होगी। 

वर्तमान में किसी को अशुभकर्म के योग से बाहर में ऐसे योग 

नहीं बने तो भी अन्तर की जिनभक्ति तो निष्फल जाती ही 

नहीं, उसका उत्तम फल तो आता ही है। 

चैतन्यस्वभाव में मोह का जहर (विष) उतारने की सामर्थ्य

  है। जिसके पास जहर उतारने का अमुक मन्त्र, जड़ी-बूटी या 

मणि हो तो वह सर्पों से भरे हुए भयानक जड़ल के बीच जाए 

तो भी उसे सर्प उपद्रव नहीं करते अथवा जहर नहीं चढ़ता। 

एक आदमी के जीभ में कोई ऐसी रचना थी कि जीभ के 
ऊपर जहरीला सर्प काटे तो भी उसे जहर नहीं चढ़ता था। 

ऐसे जीव, निर्भयरूप से सर्प को लाँघकर चले जाते हैं। इसी 

प्रकार जिसके पास ज्ञायकभाव का स्वाद है, ज्ञायक का मन्त्र 

और जड़ी-बूटी है, चैतन्य की चिन्तामणि है - ऐसे धर्मात्मा 
जीव, क्रूर कर्मों के उदयरूप काले नाग को भी पैर के नीचे 
कुचलकर निर्भयरूप से मोक्ष के मार्ग में गमन करते हैं; उदय 

का जहर उसकी चेतना को प्रभावित नहीं करता; उसकी 

ज्ञानचेतना, उदयभावों से भिन्न और अलिप्त ही रहती है। उस 
चेतना में काला नाग भी भय नहीं करता। 

हे नाथ! कैसी भी परिस्थिति के बीच जहाँ हम आपकी 
सर्वज्ञता का स्मरण और ज्ञानस्वभाव की भावना करते हैं, वहाँ 

हमें कोई शट्ढभा अथवा भय नहीं रहता। हम उदयरूपी काले 

नाग को भी लाँघकर निर्भयरूप से आपके मार्ग में चले आते हैं। 

देखो तो सही, भगवान की भक्ति का रणकार |! और भक्त 

को आत्मविश्वास | | ऐसे भाव जिसने प्रगट किये, उसने भगवान 

की सच्ची शरण ली है। जिसने ऐसे अन्तर्मुखभाव से भगवान 

की शरण ली है, उसे अब जगत्‌ में किसी का भय नहीं है; 

उसे मोक्ष के मार्ग में जाने से कोई रोक नहीं सकता; उसके 

चैतन्य प्रदेश में अब मोह का जहर नहीं चढ़ेगा; उसकी जीभ 

में (चेतना में) अमृत वसता है। 

कदाचित्‌ कोई धर्मात्मा, बाहर में सर्प को देखकर भय से 

भागता है तो भी उस समय उसे स्वभाव की और जिनमार्ग 

की शरण नहीं छूटी है; उदय और ज्ञान के भेदज्ञानरूप मन्त्रविद्या 
से वह सर्प को तथा भय को - दोनों को अपनी चेतना से 

भिन्न ही रखता है। वह चैतन्य में प्रवेश करके निर्भयरूप से 
मोक्ष को साधता है। 

किन्हीं मुनिगज को ऐसी ऋद्धि होती है कि किसी को 
जहरीले सर्प ने काटा हो, वहाँ उन मुनिराज के शरीर से स्पर्शित 
हवा आये, तो उसका जहर उतर जाता है। तो हे सर्वज्ञदेव।! 

आप तो जगत्‌ में सर्वोत्कृष्ट केवलज्ञान ऋद्धिवाले हो, आपकी 
सर्वज्ञता को स्पर्श करके आती हुई श्रद्धारूपी हवा से जीवों 

के मिथ्यात्व का जहर उतर जाए - इसमें कोई आश्चर्य नहीं 

है। आपके भक्त को मिथ्यात्वरूपी सर्प काट नहीं सकता और 

बाहर का सर्प भी उसकी आत्मसाधना को रोक नहीं सकता। 

देखो, भगवान पार्श्बनाथ पूर्व के छठवें भव में जब अग्निवेग 

मुनिराज थे और ध्यान में विराजमान थे, तब अजगर हुआ कमठ 
का जीव, मुनि को पूरा का पूरा मुख में निगल गया। मुनिराज 

उस अजगर के मुख के बीच में भी भयभीत नहीं हुए, उन्होंने 
आत्मा की आराधना नहीं छोड़ी, क्योंकि उस समय भी उनके 

अन्तर में ज्ञायकतत्त्व के वेदन का अमृत विद्यमान था। यह 
ज्ञायकतत्त्व की भावना ही संसार का जहर उतारने की सच्ची 
जड़ी-बूटी है और यही सच्ची जिनभक्ति है। 

इस प्रकार 'सर्पविषनिवारक' श्लोक द्वारा जिनस्तुति की 
है। अब 'शत्रुभयनिवारक ' श्लोक द्वारा जिनस्तुति करते हैं| ७०७  



      
  

              ke LIES   
  

वल्गत्तुरड़॒ गजगर्जित भीमनाद - 

Tit बल॑ बलवतामपि भूपतीनाम्‌। 

उद्यद्दिवाकर मयूखशिखापबिद्धं, 

त्वत्कीरत्तनात्तम इवाशुभिदामुपैति॥ ४२॥ 

जहाँ अश्व की और गजों की, चीत्कार सुन पड़ती घोर। 

शूरवीर नृप की सेनाएँ, रव करती हों चारों ओर॥ 
वहाँ अकेला शक्तिहीन नर, जप कर सुन्दर तेरा नाम। 

सूर्य तिमिर सम शूर-सैन्य का, कर देता है काम तमाम॥ ४२॥

काव्य - 42 पर प्रवचन 

इस श्लोक का नाम “शत्रुभयनिवारक स्तुति' है। 

हे जिनदेव! उछलते और गर्जना करते हुए हाथी-घोड़ों या 

भयंकर कोलाहल से भरी हुई युद्धभूमि में बलवान शत्रु राजाओं 

की सेना के बीच घिरा हुआ होने पर भी, आपका भक्त, जहाँ 

आपका स्मरण-कीर्तन करता है, वहाँ तो, जैसे सूर्य के उदय 

से अन्धकार भिद जाता है; वैसे शत्रु सेना विजित हो जाती 
है, छिन्न-भिन्न हो जाती है। प्रभो! अन्तर में हम आपके मार्ग 

की उपासना करते हैं, वहाँ उदयभावों का घेरा भिदकर छिल्न 

-भिन्न हो जाता है। इस प्रकार जिसके अन्तर में जिनराज 

विराजमान है, उसे शत्रु सेना का या उदयभावों को भय नहीं 

है; उससे भिन्न रहकर निर्भयरूप से वह मोक्ष को साधता है। 

कई बार धर्मी राजा भी युद्ध में पराजित हो जाएँ, (जैसे 

- भरत राजा, युद्ध में बाहुबली से हार गये) अशुभोदय से 
ऐसा हो परन्तु ज्ञानी-धर्मात्मा की ज्ञानचेतना तो अशुभोदय से 
पराजित नहीं होती। ज्ञानचेतना में 148 कर्मप्रकृतियों के बन्धन 

को तोड़ने की सामर्थ्य है, वहाँ दूसरे बन्धन की क्‍या बात! 

कहते हैं कि मानतुड़ स्वामी के बन्धन भी इस स्तुति से टूट 

गये थे। 

अरे, निश्चयजिनभक्ति से 148 कर्मप्रकृतियों के बन्धन भी 

टूट जाते हैं तो फिर व्यवहारभक्ति से पुण्य की उदीरणा होने 

से किसी का बन्धन टूट जाता हो तो इसमें क्या आश्चर्य है! 

और परमात्मतत्त्व की भावनावाले को बन्धन कैसा ? परमात्मभावना

की अचित्त्य सामर्थ्य से मोहादि के बन्धन भी तड़-तड़ करते 

टूट पड़ते हैं। ज्ञानी की चेतना अन्तर में निर्भयरूप से मोहादि 

शत्रु को जीत लेती है और वहाँ विशिष्ट पुण्य-योग से बाहर 
के शत्रु भी जीत लिये जाते हैं। हे देव! यह आपकी भक्ति 
का ही प्रभाव है - ऐसा कहकर सर्वज्ञपद का कीर्तन किया 

है, उसकी महिमा की है और उस परमपद की भावना की है। 

प्रभो। आप परमात्मा हमारे पक्ष में, अर्थात्‌ हृदय में विराजते 
हो, फिर हमारे सामने शत्रु का बल कैसा ? बलवान मोहरूपी 
शत्रु का जोर भी हमारी चेतना के सामने चल नहीं सकता। 

युद्धभूमि में हाथी-घोड़े उछलते हों, तोप के गोले या बम के 
गोले बरसते हो; उनके बीच भी भयभीत होकर ज्ञानी कभी 

जिनमार्ग नहीं छोड़ते । जैसे, सूर्योदय होने पर अन्धकार दूर भाग 
जाता है; वैसे ही जिनभक्तिरूप सूर्य के प्रताप से अशुभकर्म 
दूर हो जाते हैं। 

हे देव! जहाँ आपके केवलज्ञान का स्वीकार और सत्कार 

करते हैं, वहाँ ज्ञानचेतना झलक उठती है और मिथ्यात्वादि 

अन्धकार दूर भागता है, पापकर्म भी पलट जाते हैं। इस प्रकार 

है विजेता जिन! आपके सम्यकृमार्ग कौ शरण लेते ही हमारी 

भी संसार के सामने विजय ही है; संसार को भेदकर हम अपने 

सर्वज्ञदद को जीत लेंगे, केवलज्ञान वैभव प्राप्त करेंगे। 

-- इस प्रकार निश्चय-व्यवहार की सन्धिसहित जिनभक्ति 

करते-करते साधक जीव, आह्लादपूर्वक अपने सिद्धपद को 

साधते हैं - ऐसी अपूर्व भक्ति का यह वर्णन है।_ ०० 

  

 



        

  

          

कुन्ताग्रभिन्ननजशो णितवारिवाह - 

वेगावतारतरणातुर-योधभीमे । 

युद्धे जयं विजितदुर्जयजेयपक्षा- 

स्त्वत्पादपड्डुजवनाश्रयिणो लभन्ते ॥ ४३॥ 

रण में भालों से वेधित गज, तन से बहता रक्त अपार। 
वीर लड़ाकू जहँ आतुर हैं, रुधिर-नदी करने को पार॥ 

भक्त तुम्हारा हो निराश तहँ, लख अरि सेना दुर्जयरूप। 

तब पादारविन्द का पा आश्रय, जय पाता उपहार-स्वरूप॥ ४३॥

काव्य - 43 पर प्रवचन 

इस श्लोक का नाम “युद्धभयनिवारक स्तुति' है। 

भक्त मुमुक्षु, भयंकर युद्धभूमि के बीच भी जिनराज को 
नहीं भूलता है। जिस युद्धभूमि में भाले की अणी से भिद गये 

हाथी की रक्‍त-रज्जित धारा पानी के प्रवाह की भाँति बहती 

हो और योद्धा उस रक्त के प्रवाह को लाँचकर आकुल-व्याकुल 

होकर दौड़ते हों - ऐसे भयंकर युद्ध में, जिसे जीतना कठिन 

हो - ऐसे शत्रुओं को भी, हे जिनेन्द्र! आपके पादपड्जूजरूप 

वन का आश्रय करनेवाले भव्यजीव, खेल-खेल में जीत लेते हैं । 

प्रभो। हमने आपके समान अजेय सर्वज्ञपुरुष का आश्रय 

लिया, अब हमें जीतनेवाला कौन ? - हमारी ही विजय है। 

शुभाशुभकर्मों के उदयरूप युद्धभूमि में अपना शुद्ध-बुद्धस्वभाव 
अनन्त गुणरूपी पुष्पों से खिला हुआ बगीचा है, इसका जो 

आश्रय लेता है, वह उदय की सेना को जीत लेता है; अन्तरड्र 

या बाह्य शत्रु से भयभीत नहीं होता; स्वभाव में rE siz 
निर्भयरूप से अपने मोक्ष-साम्राज्य को साथता है। जैसे, सुन्दर 

उपवन की शीलत छाया का आश्रय करनेवाले को आताप नहीं 

लगता; वैसे ही स्वभाव के अति सुन्दर शान्त चेतनबाग में विश्राम 

करनेवाले को संसार का या शत्रु का आताप नहीं लगता, वह 

तो शीतल-शान्ति का वेदन करता है। 

हे देव! यह आत्मा के सर्वज्ञदद की और जिनपद की 

महिमा है। जिसके अन्तर में आपके सर्वज्ञपद की अचिन्त्य 

महिमा वस गयी हो, उसे अब निर्भयपने मोहरूपी शत्रु को जीतने 

से कोई नहीं रोक सकता है| युद्धभूमि के बीच भी मानो शान्त 
बगीचे में बैठा हो, उस प्रकार उदयभावों के बीच भी धर्मी 

- जिनभक्‍त, शान्त-चैतन्यरूपी बाग में केलि / क्रीड़ा करता है । 

जिस प्रकार, श्रीकृष्ण जैसे पुण्यवन्त महात्मा जिसके पक्ष 

मे हों, उसकी जीत होती ही है; वैसे ही सर्वज्ञस्वभावी परमात्मा 
जिसके हृदय में हो, उसकी मोह के सामने जीत ही होती है। 

धर्मात्मा, युद्धभूमि के बीच भी परमात्मा को नहीं भूलता, स्वभाव 
को नहीं भूलता। उस समय शरीर और रागादि से भिन्न 
चिदानन्दस्वभाव की श्रद्धा-ज्ञान उसे अखण्डपने चालू रहते हैं 
और उसके जोर से वह मोह-विजेता बनता है तथा पुण्ययोग 
से बाहर के शत्रु को भी वह जीत लेता है। धर्मात्मा को 
साधकदशा में विशिष्ट पुण्य बँधता है, उसका उदय आते ही 
वह बाहर के शत्रु को भी युद्ध में जीत लेता है; अजेय शत्रु 

भी उसका दास बन जाता है। 

मथुरानगरी के राजा मधु, सम्यग्दृष्टि थे। भरत के साथ 

लड़ते-लड़ते उनका शरीर बाणों से विध गया परन्तु वे धर्म 

को नहीं भूले, अपितु विशेष वैराग्यभावना जागृत हुई और 
घायलरूप में हाथी पर बैठे-बैठे ही संयम धारण करके 

समाधिमरण किया। कर्म का उदय उनके धर्म को घायल नहीं 

कर सका, उन्होंने वीतरागभाव से उदय को जीत लिया। 

देखो, बाहर का शत्रु नहीं जीत पाये, स्वयं घायल हुए तो 

भी मोहशत्रु को जीत लिया। युद्धभूमि के बीच हाथी पर बैठे 

-बैठे, घायल शरीर में भी अन्दर की चेतना को घायल नहीं

  होने दिया; चेतना को जागृत करके वैराग्यपूर्वक संयम धारण 

किया। इस प्रकार जिनदेव के भक्त, किसी भी स्थिति में 

जिनधर्म को नहीं भूलते; इसलिए उनकी विजय ही है। एक 

प्रकार से देखें तो समस्त संसार, वह उदयभावों के साथ संग्राम 

है, उसमें साधक जीव, जिनभक्तिरूप शान्त हथियार द्वारा विजय 

प्राप्त करते हैं। ee 

  

निज परमात्मा का भजन 

यदि भगवान की भक्ति करने से अन्तर में निज परमात्मा का 
भजन हो जाए तो उसके फल में आत्मा मुक्तिरूप इच्छित फल को 
प्राप्त कर सकता है; अत: किसी भी प्रकार निज परमात्मा को ही 

भजना चाहिए; अन्यथा मात्र व्यवहारभक्तिरूप शुभभाव तो 
पापानुबन्धी पुण्य का कारण है। 

हे भगवान ! आपकी स्तुति से, भक्ति से, नमस्कार से, ध्यान 
से जीवों को इच्छित फल की प्राप्ति होती है; अतः मैं हमेशा 

आपकी भक्ति करता हूँ, ध्यान करता हूँ, नमस्कार करता हूँ क्योंकि 
मुझे किसी भी प्रकार से अन्तर कारणपरमात्मा में एकाग्र होकर 

श्रद्धा-ज्ञान एवं चारित्र प्रगट करना है, जिससे मोक्ष की अर्थात्‌ मेरे 
द्वारा इच्छित फल की प्राप्ति होती है। 

श्रद्धा, ज्ञान एवं स्थिरता के अतिरिक्त अन्य किसी भी मार्ग से 

मोक्षदशा की उपलब्धि नहीं हो सकती; अत: किसी भी प्रकार इस 

मार्ग पर चलकर मुझे मोक्षफल प्राप्त करना है। 

- विषापहार प्रवचन, पृष्ठ-127 

  

    \



      

  

  

    
  

amet श्लुभितभीषणनक्रचक्र- 
पाठीनपीठ- भयदो ल्‍्वणवाडवाग्नौ । 

रड्धत्तरड़्शिखरस्थितयानपात्रा._- 

स्त्रासं विहाय भवतः स्मरणाद्‌ ब्रजन्ति ॥ ४४॥ 

वह समुद्र कि जिसमें होवे, मच्छ मगर एवं घड़ियाल। 

तूफाँ लेकर उठती होंवे, भयकारी लहरें उत्ताल॥ 
भंवर-चक्र में फँसी हुई हो, बीचों बीच अगर जल-यान। 
छुटकारा पा जाते दुःख से, करनेवाले तेरा ध्यान॥ vs 

काव्य - 44 पर प्रवचन 

इस श्लोक का नाम “जलविपत्तिनाशक ' अथवा समुद्रभय- 

निवारक' स्तुति है।

भयंकर मगर-मच्छ, जल घोड़ा आदि क्रूर जलचर प्राणी, 
बड़े-बड़े स्टीमर / जहाज भी जिसके मुख में चले जाएँ - 

ऐसे बड़े भीमकाय मच्छ के उछाले से जो श्षुब्ध-डाँवाडोल 

हो रहा है - ऐसा समुद्र, और फिर समुद्र के बीच महा वड़वानल 
अग्नि फटी हो - उस समुद्र के बीच उछलती तूफानी लहरों 
पर डगमगाती नौका में बैठा हुआ पुरुष भी, हे जिनेन्द्र! 
आपका स्मरण करता है, वहाँ वह त्रासरहित होकर उस 
समुद्र को पार करता है। अहा! आपके गुणों के चिन्तवन से 

तो भवसमुद्र का भी पार पाया जा सकता है, तब दूसरे समुद्र 

की क्‍या बात! तूफानी भवसमुद्र के बीच भी, जिसके अन्तर 

में जिनस्वभाव का चिन्तवन है, वह निर्भयरूप से संसारसमुद्र 

को पार करता है। 

एक श्रद्धालु-पुण्यवन्त सेठ व्यापार करता था। उसका एक 

जहाज माल भरकर आ रहा था। परदेश से 100 जहाज आ 

रहे थे, उसमें एक जहाज सेठ का था। इतने में मुनीमजी समाचार 

लाये कि सेठजी! जो एक सौ जहाज आ रहे थे, उनमें से 
मात्र एक जहाज बचा है, शेष निन्यानवें जहाज समुद्र में डूब 

गये हैं। सेठजी ने रज्चमात्र घबराये बिना कहा - मुनीमजी! 

चिन्ता मत करो; जाओ, जाँच करो... जो एक जहाज बचा है, 
वह अपना ही होगा। मुझे अपने पुण्य का विश्वास है। मेरा 

जहाज, समुद्र में नहीं डूबा होगा। मुनीमजी के जाँच करने पर 
जो एक जहाज बचा था, वह सेठजी का ही था। 

उसी प्रकार यहाँ सम्यग्दृष्टि- धर्मात्मा को, भगवान के भक्त

को जिनमार्ग का और परमात्मस्वभाव का विश्वास है कि मेरा 

जहाज, अर्थात्‌ मेरा आत्मा, संसाररूपी समुद्र में नहीं डूबेगा। 

संसार में तिरनेवाले जीव थोड़े हैं, उनमें मैं हूँ । संसाररूपी समुद्र 
में पुण्य-पाप के अनेक तूफान हैं उनकी लहरों के बीच भी 

मेरा आत्मा, मोक्ष को साधने के मार्ग में ही है; इस प्रकार अपने 

परमात्मस्वभाव का विश्वास और जिनमार्ग की भक्ति, धर्मी 

जीव को क्षणमात्र भी नहीं छूटती; वह निर्भयरूप से भवसमुद्र 

से तिर जाता है। जिनदेव की भक्ति, भवसमुद्र को पार 

करानेवाली नौका है, उसमें बैठकर साधक जीव, मोक्षपुरी में 

पहुँच जाते हैं। 

  

  अहा! जिसके अन्तर में जिनदेव विराजमान हैं, राग से 

भिन्न शुद्ध चैतन्यतत्त्व जिसके अनुभव में हैं, उसे तो भव का 
यह बड़ा समुद्र भी, गाय के खुर से छोटे-से डबरे जैसा अल्प 

हो जाता है; वह खेल-खेल में उसे लाँघ जाता है। धर्मी को 

विश्वास है कि जिनमार्ग के प्रताप से मैं अब भवसमुद्र को 

तैरकर मुक्तिपुरी के किनारे पहुँच गया हूँ। इस प्रकार हे देव! 
आपका भक्त किसी भी प्रकार के त्रासरहित निर्भयपने मोक्ष 

को साधता है। जिस प्रकार आप भवसागर से तिर गये हो, 
उसी प्रकार आपका भक्त भी आपको दृष्टि में रखकर भवसमुद्र 

में तिर जाता है। ee 

    

 



  

  
  

    

   

-. अब हम अमर भये... 
4 ata 

    

  

        
  

उदभूत-भीषण-जलोदर-भार भुग्ना: 

शोच्यां दशामुपगताश्च्युत-जीविताशा: । 

त्वत्पादपड्डुजरजो5मृत दिग्ध-देहा, 

मर्त्या भवन्ति मकरध्वज तुल्यरूपा:॥ ४५ ॥ 

असहनीय उत्पन्न हुआ हो, विकट जलोधर पीड़ा भार। 
जीने की आश छोड़ी हो, देख दशा दयनीय अपार॥ 

ऐसे व्याकुल मानव पाकर, तेरी पद-रज संजीवन। 

स्वास्थ्य लाभकर बनता उसका, कामदेव सा सुन्दर तन॥ ४५॥

काव्य - 45 पर प्रवच्चन 

हे जिनेन्द्र ! उत्पन्न हुए भयंकर जलोधर रोग के भार से 

जो टूट पड़ा है, जिसकी दशा अत्यन्त करुणाजनक है और 
जिसके जीवन की भी आशा नहीं है - ऐसा मनुष्य भी, यदि 
आपके पादपड्डूज की रजरूप अमृत से अपने शरीर को सींचता 

है तो वह पुरुष रोगरहित और कामदेव जैसे सुन्दर रूपवाला 
बन जाता है। 

अहो देव! शुद्ध चैतन्यरूप आपको पहचानते ही मिथ्यात्व 
जैसा भयंकर मोहरोग भी क्षण में दूर हो जाता है और आत्मा 
सम्यक्त्व के अपूर्व रूप को धारण करके अल्प काल में स्वयं 
आपके समान परमात्मा बन जाता है। वहाँ आपकी भक्ति 
के प्रताप से (शुभभाव से पुण्य की उदीरणा होने पर) बाह्य 

रोग मिटकर सुन्दर रूप की प्राप्ति हो तो उसमें क्या बड़ी 

बात है! 

जिसका पेट जलोधर से फूलकर फट पड़ता हो, शरीर 

एकदम बैडोल हो गया हो, चल भी नहीं सकता हो, मरणतुल्य 

दशा हो गयी हो, जहाँ दुनिया की अन्य कोई औषधि काम 
नहीं करती हो - ऐसे रोग में या कोढ़ आदि भयानक रोग 

में भी जिनगुणों की महिमारूप औषधि का जो सेवन करता 

है, वह निरोग हो जाता है, उसे कामदेव जैसा सुन्दर रूप प्राप्त 

होता है। इस प्रसड़ के लिए राजा श्रीपाल आदि का दृष्टान्त 

पुराणों में प्रसिद्ध है। ऐसे प्रसड़ा किसी को बनते हैं, किसी 
को बाहर में नहीं भी बनते। 

सनतकुमार चक्रवर्ती, जिसके रूप की प्रशंसा देवों ने भी 

की, वे साधु हुए और शरीर में भयंकर कुष्ठरोग हो गया... 

परन्तु चैतन्य की साधना में मस्त उन्हें शरीर के रोग की चिन्ता 

कहाँ थी? अरे, एक देव, वैद्य का रूप धारण करके रोग 

मिटाने आया... तब साधु सनतकुमार कहते हैं - मुझे तो 

मेरा भवरोग मिटा देना है। इस शरीर का रोग तो मुँह का 

थूक लगाते ही मिट जाता है। (उनको ऐसी लब्धि थी) इस 
प्रकार शरीर में रोग आये तो भी धर्मात्मा निर्भयरूप से आत्मा 

को साधता है। 

कितने ही मुनिराजों को ऐसी लब्धि होती है कि उनके 
शरीर को स्पर्श करके जो हवा आती है, उससे कैसा भी 

रोग दूर हो जाता है; उनके चरण से स्पर्शित धूल से भी रोग 

दूर हो जाते हैं। केवली भगवान को तो “चरणरज' नहीं होती, 

वे तो आकाश में विचरण करते हैं परन्तु चरणरज कहने से 
भ्रगवान के चरणों के प्रति भक्ति समझना; उससे रोग मिट 

जाते हैं। 

है देव! आपके चरण की रज / धूल से भी भयंकर रोग 
मिट जाते हैं, तो फिर साक्षात्‌ आपको ही अपने हृदय में 
विराजमान करने से हमारा मोहरोग मिट जाए, इसमें क्या आश्चर्य 

है ? आप जहाँ विराजते हो, वहाँ कोई रोग नहीं रहता। 

हे जिनदेव! आपके द्वारा कथित शुद्ध चैतन्यतत्त्व की 

सम्यकृश्रद्धा-ज्ञामरूपी अमृत से जो अपने असंख्य प्रदेश को 

सींचता है, उसके मिथ्यात्वादि सर्व रोग दूर हो जाते हैं और 

सम्यक्त्वादिरूप सुन्दरता प्रगट होती है; वह सम्पूर्ण निरोगी - 

ऐसे सिद्धपद को प्राप्त करता है। बीच के काल में इन्द्र 

-कामदेव-चक्रवर्ती - तीर्थद्लुर आदि दिव्यरूपवाली पदवी 
सहज बिना इच्छा के ही प्राप्त हो जाती है। बाहुबली, कामदेव 

थे, भरत राजा चक्रवर्ती थे, ऋषभदेव, तीर्थल्लर थे परन्तु वे सब 

अन्तर में देह से भिन्न अतीन्द्रिय चैतन्यपद को देखनेवाले थे 

और उसी की उपासना से सिद्धपद को प्राप्त किया है। 

भगवान के भक्त का ध्येय पुण्य में, राग में या संयोग 

में नहीं है; उसके ध्येय में तो शुद्ध आत्मा ही है; वह परमात्मा 
के समान अपने शुद्धात्मा को ध्येय बनाकर निर्भयपने मोक्षमार्ग 

में विचरता है। परमात्मपना ही आत्मा का सर्वोत्कृष्ट सुन्दर 

रूप है । जिनचरण का अमृत सेवन करनेवाले को उसकी प्राप्ति 

होती है। ee 

  

  

  

देखो ! यह है भक्ति !! 
प्रभु ! मुझे विश्वास है कि आप मेरे ऊपर दया-कृपा करेंगे ही। 

आपके केवलज्ञान में भी आ गया है कि मेरी पर्याय निर्मल होगी ही 
और मैं अपने आत्मा का आदर भी करता ही हूँ; अतः वह आत्मा 
कृपा करके मुझे निर्मल पर्याय प्रदान करेगा ही। 

- विषापहार प्रवचन, पृष्ठ-732 
 



    
  

  

  

  

  

  

            
  

ON = | A जिनगुण-चिंत नहीं 

(४ C's wn ‘4 S. भवोभव के बन्धन टूट जाते हैं। 

आपादकण्ठमुरु श्रद्भुलवेष्टिताड, 

गाढ़ं बृहन्निगड़कोटिनिधृष्टजड्जा: । 

त्वन्नाममन्त्रमनिशं मनुजा: स्मरन्तः 

सद्यः स्वयं विगतबन्धभया भवन्ति॥ ४६॥ 

लोह श्रृंखला से जकड़ी है, नख से शिख तक देह समस्त। 

घुटने-जंघे छिले बेड़ियों से, अधीर जो हैं अतित्रस्त॥ 

भगवन्‌ ऐसे बन्दीजन भी, तेरे नाम-मन्त्र की जाप। 

जप कर गत-बन्धन हो जाते, क्षण भर में अपने ही आप॥ ४६॥

काव्य - 46 पर प्रवचन 

हे जिनेन्द्र देव ! जिसे पैर से लेकर गले तक विशाल बेढ़ियों 
से बाँधा गया है, गाँठ बँधी हुई लोहे की बेड़ी के घर्षण से 

जिसकी जद्जा-पैर आदि छिल गये हैं - ऐसा पुरुष भी यदि 
आपके नामरूपी मन्त्र का निरन्तर स्मरण करता है तो तुरन्त 
ही वह स्वयं बन्धन के भय से छूट जाता है। 

इस स्तोत्र द्वारा जिनस्तुति ed St Ades मुनिराज के 

स्वयं को बेड़ी आदि के बन्धन टूट गये थे - यह बात प्रसिद्ध है; 

इस प्रकार पुण्ययोग से किसी को बाहर के बन्धन टूट जाते हैं, 

किसी के नहीं भी टूटते, फिर भी “बन्धन का भय' तो छूट ही 

जाता है। ( विगतं बंधभया भवंति ), तथा अन्दर के मोह बन्धन 

तो निश्चित रूप से टूट ही जाते हैं। धर्मात्मा, कारावास (जेल) 
में बैठे-बैठे भी 'जिनगुण चिन्तन” द्वारा 'निजगुण-चिन्तन' से, 
अर्थात्‌ आत्मा के शुद्धस्वरूप के चिन्तन से अपने को '“मुक्त' 

अनुभव कर सकते हैं। वहाँ उसे बन्धन का भय नहीं रहता; 

जेल का ताला उसे रोक नहीं सकता और सुविशुद्ध परिणाम 

के लिए उसे पूर्वबद्ध कर्म भी तड़-तड़ करके टूट जाते हैं। 

यहाँ भक्तामर स्तोत्र की रचना में बेड़ी के बन्धन या जेल 

के ताले तो टूट गये, परन्तु ऐसा प्रसड़ न बने तो भी शुद्धभाव 

से जिनगुणस्तवन की महिमा कोई कम नहीं है। जिनदेव के 

प्रति ' भाव नमस्कार” को तो पाप का नाशक, पुण्य का वर्द्धक 

और परम्परा मोक्ष का फल देनेवाला कहा है। 
( भगवती आराधना ; गृजराती गाथा 752, 767 )1 

श्री कुन्दकुन्दस्वामी ने भी प्रवचनसार गाथा 80 में 

कहा है -- 
द्रव्य गुण पर्याय से जो जानते अरहंत को। 

वे जानते निज आत्मा दृगमोह उनका नाश हो॥ 

अरहन्त भगवन्त, द्रव्य से-गुण से-पर्याय से सर्व प्रकार 

से शुद्धचेतनामय है, राग का अंश भी उनमें नहीं है; मेरे आत्मा 

का शुद्धस्वरूप भी अरहन्त जैसा शुद्धचेतनामय और रागरहित 

है - ऐसा अन्तर्मुख अभ्यास करते ही अपनी चेतना, राग से 

भिन्न होकर, शुद्ध चैतन्यस्वरूप में ही लीन होकर निर्विकल्प 

अनुभूति होती है और उस चेतना में मोह नहीं रह सकता। 
इस प्रकार सम्यग्दर्शन प्राप्त करके वह जीव, मिथ्यात्व का नाश 

करता है - यह सच्ची जिनभकति का फल है। इसे ही 

(समयसार गाथा 31 में) सर्वज्ञ की परमार्थ स्तुति कहा गया है। 

देखो तो सही, जैन सन्‍्तों की बात! चारों ओर से एक 
ही प्रयोजन बताकर शुद्धात्मा में ले जाते हैं और बन्धन से छुड़ाते 

हैं। 'जिन जैसे निज' स्वभाव में एकाग्रतारूप, अर्थात्‌ 
सम्यग्दर्शन-ज्ञान-चारित्ररूप जो परमार्थ जिनभक्ति है, उससे 

मिथ्यात्व से लेकर बारहवें गुणस्थान तक के सभी कर्मबन्धन 

की बेड़ी नष्ट हो जाती है और आत्मा स्वयं मुक्त-सर्वज्ञ परमात्मा 
बन जाता है। 

आत्मा का स्वभाव बन्धनरहित, शुद्ध-बुद्ध-मुक्त है, उसकी 
उपासना करनेवाला जीव, बन्धन में क्‍यों रहेगा ? जिनदेव के 

भक्त को, अर्थात्‌ शुद्धात्मा के उपासक को ऐसा भय या शड्ढा

नहीं रहती कि “मुझे अभी अनन्त भव तक बन्धन eT!’ 

स्वभावसन्मुख होकर मैं मोक्ष के मार्ग पर चल रहा हूँ तो अब 

अनन्त भव हैं ही नहीं; अल्प काल में ही मुक्ति होना है - 
वह धर्मी जीव ऐसा नि:शड्ढू होता है । जिसके अन्तर में भवरहित 

भगवान बैठे हों, अब उसे भव कैसा ? और बन्धन का भय 

कैसा ? मुक्त परमात्मा मेरे अन्तर में... मेरी चेतना में विराजते 

हैं तो अब मेरी चेतना में मोह का या कर्म का बन्धन नहीं 

रह सकता - इस प्रकार धर्मी निःशह्ढ है। 

श्री मानतुड्रस्वामी प्रभावशाली दिगम्बर मुनि थे; प्रसिद्ध 

कथा के अनुसार उज्जैन के राजा भोज ने उनकी शक्ति की 
परीक्षा करने के लिए बेड़ी के बन्धन बाँधकर उन्हें जेल में 

डाल दिया था। उस समय भगवान आदिनाथ जिनेन्द्र की 

स्तुति करते-करते, उनकी बेड़ी के बन्धन टूट गये और कर्म 

के बन्धन भी टूट गये। उस प्रसज्ग में उन्होंने भगवान ऋषभदेव 
का चिन्तन करके जो स्तुति की थी, वही यह 'भक्तामर 
स्तोत्र' है। 

धर्मात्मा साधक जीवों का (तथा यमपाल-चाण्डाल जैसे 

मिथ्यादृष्टि जीवों के भी) पुण्ययोग से बाहर में कई बार ऐसा 

अतिशय हो जाता है परन्तु उसमें महत्त्व धर्म की साधना का 

और भगवान के गुणों की महिमा का है, राग का या पुण्य 

का नहीं है। इस प्रकार भलीभांति समझकर भेदज्ञानपूर्वक भक्ति 

करनी चाहिए। जो इस बात को समझता है, उसे वीतराग भगवान 

के प्रति भक्ति-बहुमान का भाव उल्‍लसित होता ही है।

मानतुड़् मुनिराज ने भावभीनी जिनस्तुति की... और 

चमत्कार हुआ! उनके बन्धन की बेड़ियाँ स्वयमेव टूट गयी, 

जेल का दरवाजा खुल गया। विशुद्धपरिणाम के बल से 

अशुभकर्मों का उदय दूर हो गया और शुभकर्मों का उदय आया; 
उपसर्ग टल गया और जैनधर्म की महाप्रभावना हुई। बाहर के 

इस चमत्कार की अपेक्षा भी वास्तविक चमत्कार तो अन्तर 

में चैतन्य की आराधना का है। आराधना के साथ बाहर के 
ऐसे अतिशय तो धर्मात्मा को सहज ही बन जाते हैं । वास्तविक 

महिमा तो आराधना की है। 

श्रीमद्‌ राजचन्द्रजी ने कहा है कि इस सृष्टि में ऐसा कोई 
प्रभावयोग - अतिशय या चमत्कार नहीं है, जो पूर्णपद के प्राप्त 
परमात्मा को प्राप्त न हो! - ऐसा कहकर उन्होंने, चैतन्य के 

परमात्मपद के समय बाहर के पुण्यजन्य अतिशय का तुच्छपना 

दिखाया है। अरे | आत्मा की पवित्रता के समक्ष तो पुण्य, पानी 

भरता है। 

प्रभो, किसी पूर्व के पापकर्म के कारण बाहर से भले कोई 

जेल या बेड़ी का बन्धन हो परन्तु अन्तर में निर्दोष आराधना 

से हमारा आत्मा भव की जेल के बन्धन से छूट रहा है। हमारे 
हृदय में आप विराजते हो, आपकी आराधना से भव-बन्धन 

टूटते ही बाहर के बन्धन भी छूट जाएँगे - इस प्रकार जिनभक्त 

धर्मात्मा, मोक्ष की साधना में नि:शह्लू वर्तता है। 

हे भव्यजीवो ! इस संसार में बन्धन से छूटने के लिए तुम 
परम जिनभक्तिसहित शुद्धात्मा की उपासना करो। ee



    

  

          

मत्तद्विपेन्द्रम्गरगाजदवानलाहि - 

संग्रामवारिधिमहोदरबन्धनोत्थप्‌ । 

तस्यथाशु नाशमुपयाति भयं भियेव, 

यस्तावकं स्तवमिमं मतिमानधीते।। ४७॥ 

वृषभेश्वर के गुण स्तवन का, करते निशद्न जो चिन्तन। 

भय भी भयाकुलित हो उनसे, भग जाता है हे स्वामिन्‌॥ 

कुज्जर-समर-सिंह-शोक-रुज, अहि दावानल कारागार। 
इनके अतिभीषण दु:खों का, हो जाता क्षण में संहार॥ ४७॥

काव्य - 47 पर प्रवचन 

ए्लोक 38 से 46 में, जिनस्तवन द्वारा जो भिन्न-भिन्न अनेक 

भयों के निवारण की बात की थी, उन सब भयों के निवारण 

की समुच्चय बात इस श्लोक में है। 

हे जिनेन्द्रदेव! इस प्रकार जो बुद्धिमान पुरुष आपके स्तवन 

को पढ़ते हैं, उन्हें मदोन्मत्त हाथी, सिंह, दावालन, सर्प, युद्धभूमि, 

शत्रुसेना, तूफानी समुद्र, जलोधर रोग या बेड़ी के बन्धन आदि 

के जो भय हैं, वे स्वयं भयभीत होकर तुरन्त नाश को प्राप्त 

होते हैं। 

अहा! आपके भक्त को तो भय नहीं है, अपितु उल्टे वे 
सब उपसर्ग और भय, आपकी स्तुति से भयभीत होकर भाग 

जाते हैं । जिसके अन्तर में परमात्मा विराजते हैं, उसे कैसा भय ? 

शास्त्रों में कहा है कि सम्यग्दृष्टि जीव, आत्मस्वभाव में 

निःशड़ होता है, इसलिए मरण आदि सात भयों से रहित होता है। 
इसी प्रकार यहाँ कहते हैं कि हे देव! आपका भक्त, अर्थात्‌ आपके 

द्वारा कहे हुए वीतराग धर्म का उपासक, सर्व भयों से रहित होता 

है; भय स्वयं भयभीत होकर उनसे दूर भागते हैं; मृत्यु स्वयं मर 

जाती है। आत्मा के विशुद्धपरिणाम से पापकर्म दूर हो जाते हैं, 
इस कारण बाहर में भी उपसर्गजनित भय दूर हो जाते हैं। सर्व भयों 
से रहित ऐसे निरामय मोक्षपद्‌ को वह आनन्द से साधता है। 

इस स्तोत्र के प्रारम्भ में कहा था कि जिनदेव को 'सम्यक्‌ ' 
भाव से प्रणाम करता हूँ और यहाँ कहा है कि जो 'मतिमान' 
जीव यह स्तवन करते हैं; - मति, अर्थात्‌ सर्वज्ञपरमात्मा की

श्रद्धा-पहचानपूर्वक स्तुति की यह बात है। सर्वज्ञ का स्वरूप 

कैसा है ? - उसे पहचानने से विभाव से भिन्न आत्मा लक्ष्य 

में आता है, इसलिए वह मतिमान जीव, सम्यक्त्वादि प्राप्त करके 

भवभय से छूट जाता है। जो स्तुति करने में राग का आदर 

या संयोग की अभिलाषा रखता है, वह मतिमान नहीं है, उसे 
सच्ची भक्ति करना नहीं आती। मतिमान-सुबुद्धि जीव तो राग 

की या संयोग की अभिलाषा छोड़कर, वीतरागस्वभाव की 

भावना से स्तुति करता है, वह धन आदि की भावना नहीं करता । 

जिसके अन्तर में ऐसी वीतरागता के घोलनरूप जिनस्तुति है, 

उससे डरकर कर्म दूर भाग जाते हैं, उसे तो कर्मों का डर 
नहीं है, परन्तु उल्टे कर्म उससे डरकर दूर भागते हैं। देखो, 
यह धर्मात्मा जिनभक्त की निःश्जूता! 

भकतजनों को स्तुति का भाव यथार्थरूप समझकर ऐसी 

जिनस्तुति प्रतिदिन करना कर्तव्य है। बहुत से जिज्ञासु जीव 

प्रतिदिन यह 'भक्तामर-स्तोत्र' पढ़ते हैं, बोलते हैं परन्तु इसके 

अध्यात्मभाव बराबर समझ कर स्वाध्याय करे तो वास्तविक 

लाभ होता है और निर्भयपने मोक्ष की साधना होती है; इसलिए 

यहाँ इसके अध्यात्मभावों को स्पष्ट किया है, जो जिज्ञासु को 

बराबर समझने योग्य है। 

अब, अन्तिम श्लोक में स्तोत्र का फल बताकर उपसंहार 

करते हे | ee 

    

  

 



      
  

  

        
  

स्तोत्रश्नज॑ं तब जिलनेन्द्र गुणैर्निबद्धां, 
wa मया रूचिरवर्णविचित्रपुष्पाम्‌। 
धत्ते जनो य इह कण्ठगतामजस्त्रं, 

त॑ मानतुड्रमवशा समुपैति लक्ष्मी:॥ ४८॥ 

हे प्रभु तेरे गुणोद्यान की, क्‍यारी से चुन दिव्य-ललाम। 

गूंथी विविध वर्ण सुमनों की, गुण-माला सुन्दर अभिराम॥ 
श्रद्धासहित भविकजन जो भी कण्ठाभरण बनाते हैं। 
मानतुड्ड-सम निश्चित सुन्दर, मोक्ष-लक्ष्मी पाते हैं॥४८॥

इस अन्तिम श्लोक में स्तोत्र के उपसंहारपूर्वक उसका 

उत्तम फल दिखाते हुए, प्रसन्नता से स्तुतिकार कहते हैं कि 

- अहो जिनेन्द्रदेव! मैंने आपके उत्तम गुणों से इस स्तुतिरूपी 

माला को गूँथा है, वह विविध प्रकार के सुन्दर शब्द-अलड्जार 
तथा दृष्टान्तरूपी रड्ग-बिरड़े सुगन्धित पुष्पों से शोभायमान हैं । 

आपके गुणों के स्तवनरूप इस माला को (भक्तामर स्तोत्र को) 

जो कण्ठस्थ करके सदैव हृदय में धारण करते हैं, उन महानुभाव 
को (“मानतुड्ज' को अर्थात्‌ श्रेष्ठ मनुष्य को) स्वाधीनरूप से 

उत्तम मोक्षलक्ष्मी प्राप्त होती है। अन्तरज्ग में तो वे मोक्षलक्ष्मी 
को प्राप्त करते हैं और बाहर से इन्द्रपद-तीर्थड्ररपद आदि 
पुण्यलक्ष्मी को प्राप्त करते हैं। 

भक्त के लिए 'मानतुड् ' शब्द का प्रयोग करके इस श्लोक 
में अलड्डरिकरूप से स्तुतिकार मुनिराज ने अपना नाम भी गूँथ 

दिया है। 

देखो तो सही, परमात्मा के गुणों के प्रति धर्मात्मा को कैसा 
उल्लास जागृत होता है! स्तुतिकार कहते हैं कि हे देव! यह 
स्तुति मैंने आपके गुणों से गूँथी है। आपके आत्मा में जो अद्भुत 
चैतन्यबगीचा खिला है, उसमें से गुणरूपी पुष्पों को चुन-चुनकर 

भक्तिरूपी धागे में पिरोकर, मैंने स्तुतिरूपी माला बनायी है। 

सर्वज्ञता, अतीन्द्रिय आनन्द, वीतरागता आदि आपके गुणों के 

प्रति प्रमोद आने से मैंनें इस स्तुति की रचना की है। जो भव्य 
जीव, आपके पवित्र गुणरूपी पुष्पों से गूँथी हुई यह मड़ल

स्तुतिमाला अपने कण्ठ में धारण करेगा, अर्थात्‌ कण्ठस्थ करेगा 
तथा हृदय में आपके गुणों को धारण करेगा, वह भव्य जीव 

“'मानतुड्' (श्रेष्ठ मनुष्य) इन्द्रपद, तीर्थड्डरपद आदि उत्तम 
गुणविभूतिपूर्वक केवलज्ञानादि स्वाधीन मोक्षलक्ष्मी को प्राप्त 
करेगा। आपका भक्त आपके जैसा परमात्मा बन जाएगा। बाह्य 
लक्ष्मी-वैभव की तो क्‍या बात! चैतन्य के वैभवरूप स्वाधीन 
(STAM = Ae के वश नहीं ऐसी-) केवलज्ञानलक्ष्मी भी 
उत्तम धर्मात्मा के पास दौड़ती आयेगी। 

मोक्षलक्ष्मी - केवलज्ञानलक्ष्मी स्वाधीन है, आत्मा में से 
प्रगट होती है और इन्द्रपद की लक्ष्मी या समवसरण आदि 

तीर्थड्डूरपद की लक्ष्मी, वह तो कर्मों के उदय के आधीन है, 

वह स्वाधीन नहीं है, आत्मा में से प्रगट नहीं होती; इस प्रकार 

विवेकपूर्वक यह स्तुति की है। 

जैसे, बसन्तकऋतु में आम्र के वृक्ष पर 'बौर' देखकर कोयल 
प्रसन्नता से कूहूक उठती है, वैसे ही आपके गुणों को देखते 
ही मेरा अन्तर भक्ति से कुहूक उठा है; इसलिए इस स्तुति 
की रचना की गयी है। इस स्तोत्र में आपके गुणों की ही महिमा 

भरी हुई है । उन गुणों की महिमा को जो अपने अन्तर में धारण 
करते हैं, वे संसार के सर्व विष्नों से दूर हो जाते हैं... और 
वे शीघ्र ही मोक्षलक्ष्मी को प्राप्त करते हैं। इस प्रकार 
परमात्मस्तुति का फल परमात्मपना है | जो भव्यात्मा, सम्यकृभाव 
से परमात्मगुणों का स्तवन करेगा, वह स्वयं परमात्मा बन जाएगा। 

-- इस प्रकार मड़नलपूर्वक ऋषभदेव प्रभु की स्तुतिरूप 

यह भक्‍्तामर-स्तोत्र पूर्ण होता है। ec

